
ஶ்ரீத³த்தாத்ரேயாஷ்டகம்

ஶ்ரீத³த்தாத்ரேயாய நம: ।
ஆதௌ³ ப்³ரஹ்மமுநீஶ்வரம் ஹரிஹரம் ஸத்த்வம்-ரஜஸ்தாமஸம்
ப்³ரஹ்மாண்ட³ம் ச த்ரிலோகபாவநகரம் த்ரைமூர்திரக்ஷாகரம் ।
ப⁴க்தாநாமப⁴யார்த²ரூபஸஹிதம் ஸோऽஹம் ஸ்வயம் பா⁴வயந்
ஸோऽஹம் த³த்ததி³க³ம்ப³ரம் வஸது மே சித்தே மஹத்ஸுந்த³ரம் ॥ 1॥
விஶ்வம் விஷ்ணுமயம் ஸ்வயம் ஶிவமயம் ப்³ரஹ்மாமுநீந்த்³ரோமயம்
ப்³ரஹ்மேந்த்³ராதி³ஸுராக³ணார்சிதமயம் ஸத்யம் ஸமுத்³ரோமயம் ।
ஸப்தம் லோகமயம் ஸ்வயம் ஜநமயம் மத்⁴யாதி³வ்ரு’க்ஷோமயம்
ஸோऽஹம் த³த்ததி³க³ம்ப³ரம் வஸது மே சித்தே மஹத்ஸுந்த³ரம் ॥ 2॥
ஆதி³த்யாதி³க்³ரஹா ஸ்வதா⁴ரு’ஷிக³ணம் வேதோ³க்தமார்கே³ஸ்வயம்
வேத³ம் ஶாஸ்த்ர-புராணபுண்யகதி²தம் ஜ்யோதிஸ்வரூபம் ஶிவம் ।
ஏவம் ஶாஸ்த்ரஸ்வரூபயா த்ரயகு³ணைஸ்த்ரைலோக்யரக்ஷாகரம்
ஸோऽஹம் த³த்ததி³க³ம்ப³ரம் வஸது மே சித்தே மஹத்ஸுந்த³ரம் ॥ 3॥
உத்பத்தி-ஸ்தி²தி-நாஶகாரணகரம் கைவல்யமோக்ஷப்ரத³ம்
கைலாஸாதி³நிவாஸிநம் ஶஶித⁴ரம் ருத்³ராக்ஷமாலாக³லம் ।
ஹஸ்தே சாப-த⁴நு:ஶராஶ்ச முஸலம் க²ட்வாங்க³சர்மாத⁴ரம்
ஸோऽஹம் த³த்ததி³க³ம்ப³ரம் வஸது மே சித்தே மஹத்ஸுந்த³ரம் ॥ 4॥
ஶுத்³த⁴ம் சித்தமயம் ஸுவர்ணமயத³ம் பு³த்³தி⁴ம் ப்ரகாஶோமயம்
போ⁴க்³யம் போ⁴க³மயம் நிராஹதமயம் முக்திப்ரஸந்நோமயம் ।
த³த்தம் த³த்தமயம் தி³க³ம்ப³ரமயம் ப்³ரஹ்மாண்ட³ஸாக்ஷாத்கரம்
ஸோऽஹம் த³த்ததி³க³ம்ப³ரம் வஸது மே சித்தே மஹத்ஸுந்த³ரம் ॥ 5॥
ஸோऽஹம்ரூபமயம் பராத்பரமயம் நி:ஸங்க³நிர்லிப்தகம்
நித்யம் ஶுத்³த⁴நிரஞ்ஜநம் நிஜகு³ரும் நித்யோத்ஸவம் மங்க³ளம் ।
ஸத்யம் ஜ்ஞாநமநந்தப்³ரஹ்மஹ்ரு’த³யம் வ்யாப்தம் பரோதை³வதம்
ஸோऽஹம் த³த்ததி³க³ம்ப³ரம் வஸது மே சித்தே மஹத்ஸுந்த³ரம் ॥ 6॥

காஷாயம் கரத³ண்ட³தா⁴ரபுருஷம் ருத்³ராக்ஷமாலாக³லம்
ப⁴ஸ்மோத்³தூ⁴லிதலோசநம் கமலஜம் கோல்ஹாபுரீபி⁴க்ஷணம் ।
காஶீஸ்நாநஜபாதி³கம் யதிகு³ரும் தந்மாஹுரீவாஸிதம்
ஸோऽஹம் த³த்ததி³க³ம்ப³ரம் வஸது மே சித்தே மஹத்ஸுந்த³ரம் ॥ 7॥
க்ரு’ஷ்ணாதீரநிவாஸிநம் நிஜபத³ம் ப⁴க்தார்த²ஸித்³தி⁴ப்ரத³ம்
முக்திம் த³த்ததி³க³ம்ப³ரம் யதிகு³ரும் நாஸ்தீதி லோகாஞ்ஜநம் ।
ஸத்யம் ஸத்யமஸத்யலோகமஹிமா ப்ராப்தவ்யபா⁴க்³யோத³யம்
ஸோऽஹம் த³த்ததி³க³ம்ப³ரம் வஸது மே சித்தே மஹத்ஸுந்த³ரம் ॥ 8॥
இதி ஶ்ரீமச்ச²ங்கராசார்யவிரசிதம் ஶ்ரீத³த்தாஷ்டகம் ஸம்பூர்ணம் ।
ஶ்ரீகு³ருத³த்தாத்ரேயார்பணமஸ்து ।
The attribution of the stotra to Shankaracharya may be doubtful

as with some other compositions.

